
Дополнет предлог на  законот за изменување

и дополнување на Законот за  Државниот испитен центар
Член 1

Во Законот за Државниот испитен центар („Службен весник на Република Македонија“ бр. 142/08), во член 2 став (1) по зборот организација се става запирка и сврзникот „и“ се брише, по зборот „спроведување“ се додаваат зборовите „и поддршка“, а по зборот „оценувања“ се додаваат  зборовите „и проверување“.

                                               Член 2

,, Членот 3 се менува и гласи:


,, За остварување на работите од својот делокруг Државниот испитен центар е надлежен да:
- дава поддршка на процесот на екстерното проверување на постигањата на учениците и наставниците во основните и средните училишта; 
- подготвува национална програма за евалуација на основното и средното образование согласно европските стандарди;
- подготвува национален акционен план и динамика на евалуација согласно програмата од алинеја 2 на овој член;
- подготвува програма за екстерна евалуација на основното и средното образование;
- подготвува акционен план и динамика на екстерната евалуација согласно програмата од алинеја 4 на овој член;
- изготвува тестови за екстерното проверување на постигањата на учениците во основното и средното образование на предлог на Бирото за развој на образование и Центарот за стручно образование и обука;
- изготвува генерален распоред за проверување на постигањата на учениците по предметите во основното и средното образование  на предлог на Бирото за развој на образование и Центарот за стручно образование и обука , најдоцна до 15 декември во тековната учебна година;
- го развива и одржува информацискиот систем за вреднување на постигањата на учениците во основното и средното образование;
- подготвува план за обука и врши обука на училишните комисии за екстерното проверување на постигањата на учениците во основното и во средното образование;
- ги прибира, обработува и врши анализа на резултатите од проверувањето на постигањата на учениците во основното и средното образование;
 - врз основа на извештаите од училишните комисии за екстерната евалуација и евалуацијата на професионалните досиеја на стручните соработници од основните и средните училишта изготвува годишен извештај со ранг листи за работата на наставниците и стручните соработници;
- ги доставува изготвените годишни извештаи со ранг листите од алинеја 11 од овој член до министерството, Бирото за развој на образование и Центарот за стручно образование и  обука;
- изготвува национален извештај за работата на наставниците и стручните соработници од основните и средните училишта согласно резултатите од екстерното проверување, самоевалуација, интегралната евалуација и евалуација на професионалните досијеа и го доставува до министерството. Националниот извештај за работата на наставниците и стручните соработници од основните и средните училишта го објавува  министерот надлежен за образование;

- учествува во подготовка на концепцијата за матура и завршен испит во средното образование;
- изготвува тестови за екстерните испити во државната матура;
- го развива и одржува информацискиот систем за вреднувања на постигањата на учениците на екстерните испити во државната матура;

- ги објавува на својата веб страница испитните програми, информации и други материјали за државната матура, училишната матура и завршниот испит;

- подготвува стручни материјали и врши обука на наставниците во врска со оценувањето на постигањата на учениците на испитите од матурата и завршниот испит;
- определува локални координатори и тестатори за реализација на екстерните испити во државната матура;

- определува оценувачи за вреднувањето на постигнувањата на учениците на екстерните испити во основното и средното образование, како и на екстерните испити во државната матура;
- формира државни предметни матурски комисии;
- врши обука на членовите на државните предметни матурски комисии;
- врши обука на претседателите и на секретарите на училишните матурски комсии;
- врши организациски и технички задачи за спроведувањето на екстерните испити на државната матура;
- ја координира работата на училишните матурски комисии;
- обезбедува заштита на тајноста на подготовката, печатењето, дистрибуцијата и чувањето на испитниот материјал;
- врши обука на кандидатите за директори на основни и средни училишта;
- му предлага на министерот надлежен за образование (во натамошниот текст: министерот) Програма за подготвување и полагање на испит за директор на основни и средни училишта;

- го спроведува испитот за директори на основни и средни училишта;

- издава уверенија на кандидатите кои го положиле испитот за директори на основни и средни училишта;

- врши стручно-административни и финансиски работи за потребите на Државниот матурски одбор и државните предметни матурски комисии;

- издава стручна литература од делокругот на своето работење;

- врши и други работи утврдени со закон и со статутот на Државниот испитен центар.““

Член 3

Во член 9 став (5) алинејата 3 се менува и гласи:

„- да има најмалку пет години работно искуство“.

      Член 4

 По член 14 се додава нов член 14-а кој гласи:

„Член 14-а


За извршувањето на работите согласно надлежностите на Државниот испитен центар предвидени со овој закон,  се образуваат подрачни единици според мрежата на основните и средните училишта во Република Македонија. 

Член 5

Овој закон влегува во сила осмиот ден од денот на објавувањето во „Службен весник на Република Македонија“. 

ОБРАЗЛОЖЕНИЕ 

Комисијата за образование, наука и спорт на Собранието на Република Македонија како матично работно тело на седницата одржана на 9 ноември 2009 година и Законодавно-правната комисија на Собранието на Република Македонија на седницата  одржана на 11 ноември 2009 година во второ читање по Предлогот на законот за изменување и дополнување на Законот за Државниот испитен центар водеа претрес по поднесениот амандман.

Во Дополнетиот предлог на законот за изменување и дополнување на Законот за Државниот испитен центар  е вграден  амандманот кој е усвоен во видоизменет текст на седниците на Комисијата за образование, наука и спорт и Законодавно-правната комисија и тоа:

-  Амандманот за менување на  членот 2 поднесен од пратениците Виолета Ташева, Дарка Петрушевска, Наташа Јаневска, Цветко Грозданов и Лилјана Затуроска, комисиите гo усвоија во видоизменет текст и е содржан во Извештајот на матичното работно тело Комисијата за образование наука и спорт.

